
PENDAHULUAN 

Kerapkali kita menganggap bahawa sejarah itu adalah susunan kronoloji yang mempunyai permulaan dan akhiran. Ini bermakna bahawa sejarah itu adalah tarikh dan peristiwa-peristiwa yang disusun mengikut peredaran zaman. Baru-baru ini telah disedari bahawa perkara tersebut hanyalah satu aspek daripada disiplin sejarah. Tambahan pula kronoloji lebih mementingkan aspek politik - peristiwa-peristiwa, tokoh-tokoh, pemulihan, persetiaanpersetiaan dan lain-lain, diatur dengan teliti satu persatu. Tidaklah menghairankan jika sejarah merupakan satu matapelajaran yang membosankan. Buku ini, dengan berdasarkan kepada Sukatan Pelajaran baru sejarah, mempunyai pandangan yang luas mengenai sejarah. Semua yang berlaku pada masa yang telah sudah dianggap sejarah. Kemajuan sosial, kebudayaan, politik, ekonomi dan ugama yang telah berlaku semuanya dibincangkan. Di sini susunan kronoloji tidak lagi diatur dengan berperingkat-peringkat atau satu persatu. Kita hanya perlu mengetahui apa yang berlaku dahulunya dan kemudiannya. Bahagian-bahagian mengenai kerajaan Asia Tenggara ialah dari kurun Masihi yang ke2 hingga lebih kurang kurun Masihi yang ke 14. Kebanyakan dari buku ini adalah mengenai masyarakat Melayu tradisional. Tujuannya ialah untuk menunjukkan bahawa masyarakat Melayu di antara tahun 1400 dan 1900 dikelolakan dengan teratur. Walaupun ianya berlainan dari masyarakat moden, keadaannya tidak huru-hara sebagaimana yang kadang-kadang digam barkan. Pengarang telah cuba dengan sedaya upayanya memudahkan isinya supaya murid-inurid Tingkatan I senang memahaminya. Gambar-gambar, rajah-rajah, tajuk dan latihan-latihan boleh menolong murid-murid untuk memahami isi-isinya dengan lebih nyata lagi. Diharap murid-murid. bukan sahaja memahami apa yang ada dalam buku ini, tetapi yang lebih penting, suka membacanya. 

PENGE ALA1' 

Apa dia sejarah 

Sejarah sebenamya ialah cerita darihal ma
nusia dan aktiviti-aktivitinya. Ia bukanlah 
hanya cerita darihal raja-raja dan menteri
menteri yang agung, tetapi juga darihal 
semua manusia. Kita semua mempunyai 
sejarah yang bermula dari hari kita dilahir
kan. Barangkali anda boleh menulis darihal 
sejarah anda sendiri, iaitu darihal diri anda 
pada masa yang lampau. 

Semua benda di sekeliling kita mem
punyai sejarahnya. Sekolah, pasar, balai polis, 
panggung wayang dan lain-lain bangunan 
mempunyai cerita-cerita yang boleh dikesan 

kembali beberapa tahun. Begitu juga negara 
dan masyarakat kita mempunyai sejarah 
beratus-ratus tahun lamanya. Dunia ini mem
punyai sejarah yang bermula beribu-ribu 
tahun dahulu. 

Oleh itu, sejarah sangat menarik. Ia 
menceritakan bagaimana manusia hidup pada 
zaman dahulu dari mula munculnya manusia 
hinggalah sekarang ini. Ia adalah satu kajian 
mengenai bagaimana masyarakat dan manu
sia bertukar dari zaman dahulu ke zaman 
sekarang. 

Lukisan batu pra-sejarah di Tambun, Perak. Lukisan begini adalah bukti yang menunjukkan bahawa manusia 
telah ada di bumi ini sejak beratus ribu tahun dahulu. 



Mengapakah sejarah itu penting? 

Kita mesti mengetahui tentang diri kita 
sendiri: bagaimana mulanya .manusia, bagai
mana manusia pandai hidup bermasyarakat, 
apakah mata pencarian mereka, bagaimana 
mereka menghabiskan masa mereka dan apa
kah kepercayaan mereka. Apa yang ada 
sekarang ialah hasil dari proses perubahan 
yang telah mengambil masa beberapa kurun 
lamanya. Hanya dengan mengkaji asal-usul 
dan pembangunan sesuatu masyarakat pada 
zaman dahulu, bolehlah kita dapat pan
dangan yang jelas terhadap negara dan ma
syarakat kita pada zaman sekarang. 

Permulaan 

Manusia telah hidup di dunia ini lebih dari 
satu juta tahun lamanya. Pada mulanya 
manusia adalah seakan-akan rupa orang-utan. 
Kita mendapat tahu ini daripada tengkorak
tengkorak yang telah digali oleh ahli kaji
purba. Satu daripada tengkorak-tengkorak 
yang tertua sekali dijumpai di Peking. Teng
korak itu berumur lebih kurang 400 000 
tahun. Orang Peking, iaitu gelaran bagi 
manusia dahulukala itu, badannya berbulu 
dan ianya tidak boleh berdiri tegak. Rahang
nya menunjul keluar, lehernya besar dan 
pendek. 

Sebuah lagi lukisan batu pra-sejarah yang dijumpai di Tambun, Perak. Ahli-ahli kajipurba dapat 
mengesan sejarah kita dari lukisan purba ini. 

Sejarah selalunya dianggap sebagai satu 
matapelajaran yang memerlukan pelajar-pe
lajar menghafal segala isi-isinya. Ini tidaklah 
benar. Sejarah bukanlah hanya mempelajari 
tarikh-tarikh, nama orang dan tempat-tem
pat. Seorang murid sejarah yang bijak selalu 
.bertanya "mengapa" dan "bagaimana" bu
kan hanya "apa" atau "bila". Sejarah men
jadi menarik bila kamu bertanya soalan
soalan yang betul semasa kamu membaca
nya. Sejarah membina daya pemikiran sese
orang. Derigan demikian ia boleh memahami 
dengan lebih jelas lagi perkara-perkara yang 
berlaku di sekelilingnya tiap-tiap hari. 

2 

Rupa manusia berubah sedikit demi 
sedikit dalam masa beribu-ribu tahun. Satu 
lagi kumpulan manusia yang hidup di dunia 
ini adalah orang Neanderthal. Mereka hidup 
150 000 tahun dahulu, terutamanya di Asia 
Tengah, Timur Tengah dan di beberapa buah 
tempat di Eropah. Manusia ini juga tidak 
boleh berdiri tegak tetapi bentuk rupanya 
telah berubah sedikit, dan mereka mem
punyai otak yang lebih besar daripada ma
nusia yang dahulunya. 

Kemudian di antara 30 000 dan 40 000 
tahun dahulu, muncullah manusia moden 
yang mempunyai bentuk rupa seperti kita. 

